
Komisioneri pér Mbrojtjen

e té Dhénave Personale
Ky udhérréfyes ndihmon pér njé zbatim sa mé korrekt té legjislacionit pér mbrojtjen e té
dhénave personale gjaté ushtrimit té funksioneve nga autoritetet publike, me vémendje té
vecanté né dérgimin pér mendim prané Komisionerit té projektakteve ligjore, nénligjore
dhe projekteve gé kané té béjné me té dhénat personale, pérpara miratimit té tyre.

% Detyrimi i institucioneve pér té paraqitur projektakte ligjore e nénligjore dhe
projekte prané KMDP-sé sipas parashikimeve té Nenit 31/1/a.

%+ Fillimisht njihuni shkurtimisht me ligjin pér mbrojtjen e té dhénave personale

Ligji nr. 9887, daté 10.03.2008 “Pér mbrojtjen e té dhénave personale”, i ndryshuar ka dhéné tre
zgjidhje té réndésishme né kuadér t& mbrojtjes sé privatésisé, si njé e drejté themelore e mbrojtur
nga Kushtetuta e Republikés sé Shqipérisé né nenin 35 té saj.

1. Ai ka vendosur rregulla gé duhet té zbatohen nga té gjithé institucionet dhe organet shtetérore
dhe private gé pérpunojné té dhéna personale;

2. 1 jep té drejté subjekteve té té dhénave qé té zbulojné se ¢faré po ndodh me té dhénat e tyre
personale dhe té kérkojné ndregjen nése shkelen kérkesat e ligjit mbi pérpunimin e tyre;

3. krijon njé institucion té pavarur, KMDP- né, dhe i jep mjete dhe kompetenca té sigurojé
zbatimin e rregullave té detyrueshme pér pérpunimin e té dhénave personale té individéve nga
té gjithé institucionet publike dhe private/kontrolluesit.

Ligji lidhet drejtpérdrejté me fusha té réndésishme té sé drejtés. Pajisjet e teknologjisé
bashkékohore, kompjuterat, interneti, incizime audio dhe video etj, jané aktualisht ndér mjetet
kryesore té pérpunimit té té dhénave.

Kjo e bén akoma mé problematik dhe gjithépérfshirés procesin e pérpunimit té té dhénave
personale, c¢faré shton edhe réndésiné e harmonizimit té koordinuar té legjislacionit kombétar me
parimet e parashikuara né ligjin pér mbrojtjen e té dhénave personale.

Pika 3 evidenton disa nocione té réndésishme. Udhérréfyesi jep detaje mbi kuptimin e tyre.
Konsiderojini né punén tuaj por edhe né hartimin e projektakteve, pér té kuptuar nése ju
duhet té harmonizoni p/aktin me ligjin takues té mbrojtjes sé té dhénave personale.

Zyra e Komisionerit reflekton né harmonizimin e tij por pas rolit tuaj aktiv, dérgimit pér
mendim.

> Pérse éshté i réndésishém dérgimi i projektakteve ligjore e nénligjore pér mendim?

4+ Pérputhshméria me aktet ndérkombétare.

Konventa Nr 108 e Késhillit té Evropés “Pér mbrojtjen e individéve nga pérpunimi automatik i té
dhénave personale dhe Protokolli Shtesé i saj”, ratifikuar nga Republika e Shqipérisé me Ligjin

9288, daté 07/10/2004, Direktivat e 2002/58/EC dhe 95/46/ EC té BE-sé béjné pércaktimin e
rregullave pér mbrojtjen e té dhénave personale.

4 Zbatueshmeéria e nenit 31/1/a té ligjit pér mbrojtjen e té dhénave personale

E konsiderojmé bashképunim rolin toné né pérmbushjen e késaj dispozite, sepse ligji na prek e
na mbron té gjithéve, kur e hartojmé né harmoni me aktet takuese dhe né té kundért na cénon.

Cfaré parashikon shprehimisht Neni 31, pika 1/a?

1.Komisioneri éshté pérgjegjés pér: a) dhénien e mendimeve pér aktet ligjore dhe nénligjore qé
kané té béjné me té dhénat personale, si dhe projektet gé kérkohen té zbatohen nga
kontrolluesit vetém apo né bashképunim me té tjeré.

= Sido té mund ta ushtrojmé ne kété pérgjegjési?
- N& bashképunim me ju.
= Po cilét jeni ju né kuptim té ligjit pér mbrojtjen e té dhénave personale?

Shkurt dhe sakté quheni “Kontrollues”. Term i pérdorur gjerésisht kudo, tanimé edhe né kété
udhérréfyes.

Cili quhet Kontrollues?

“Kontrollues” 8shté c¢do person fizik ose juridik, autoritet publik, agjenci apo ndonjé organ
tjetér gé, vetém apo sé bashku me té tjeré, pércakton géllimet dhe ményrat e pérpunimit té té
dhénave personale, né pérputhje me ligjet dhe aktet nénligjore té fushés, dhe pérgjigjet pér
pérmbushjen e detyrimeve té pércaktuara né kété ligj”.

Nga veprimtaria e punés sé Komisionerit éshté véné re se ka njé mungesé harmonizimi té
legjislacionit kombétar me legjislacionin pér mbrojtjen e té dhénave personale. Kjo edhe pér
shkak se Ligji nr.9887, date 10.03.2008 éshté njé ligj relativisht i ri dhe i gjithé legjislacioni i
miratuar para hyrjes né fuqi té kétij ligji éshté béré pa marré parasysh parashikimet né lidhje me
mbrojtjen e té dhénave personale, duke penguar punén e institucioneve pérkatése por, mbi té
gjitha, duke rrezikuar njé té drejté themelore kushtetuese té subjekteve té té dhénave pér
mbrojtjen e jetés private.

Vazhdimisht hasni termin pérpunim. Cfaré do té thoté kjo pér ju?

“Pérpunim | té dhénave personale” €shté ¢cdo veprim ose grup veprimesh, té cilat jané kryer
mbi té dhénat personale, me mjete automatike ose jo, té tilla si mbledhja, regjistrimi,
organizimi, ruajtja, pérshtatja ose ndryshimi, rikthimi, konsultimi, shfrytézimi, transmetimi,
shpérndarja ose ndryshe duke véné né dispozicion, shtrirja ose kombinimi, fotografimi,
pasqyrimi, hedhja, plotésimi, seleksionimi, bllokimi, asgjésimi ose shkatérrimi, edhe né qofté

se nuk jané té regjistruara né njé banké té dhénash”.

Cfaré jané té dhénat personale?

“Té dhéna personale” éshté ¢cdo informacion né lidhje me njé person fizik, té identifikuar ose
té identifikueshém, direkt ose indirekt, né vecanti duke iu referuar njé numri identifikimi ose
njé a mé shumé faktoréve té vecanté pér identitetin e tij fizik, fiziologjik, mendor, ekonomik,

kulturor apo social”.

Té tillé elementé mund té jené: Emri, mbiemri, atésia, mémésia, datélindja, vendlindja, vend -
banimi, arsimi, profesioni, titulli shkencor, kombésia, shtetésia, etj. Shembuj té tjeré pérfshijné:
informacione pér klienté individual, e-mail, fotografité e individéve, regjistrime té telefonave
informacione pér llogarité bankare té personave apo pér policat e tyre té sigurimit,

databazat,etj.

Rrjetet dixhitale kané kapacitet té larté dhe mundési pér pérpunimin e té dhénave personale.
Zhvillmi i suksesshém i kalimit té kufijve nga kéto shérbime éshté pjesérisht i varur nga besimi i

pérdoruesve se privatésia e tyre nuk do té jeté né rrezik.

Interneti ka marré njé pérdorim té gjeré né shérbimet dhe komunikimet elektronike. Pérdorimi i
shérbimeve té komunikimeve elektronike hap mundési té reja pér pérdoruesit por, gjithashtu dhe
risge té reja pér té dhénat e tyre personale dhe privatésing.

Dhénia e mendimit t&€ Komisionerit éshté e réndésishme.

Pér shembull; Pérpunimi i t& dhénave personale me pélgim.

Ligji pércakton pélgimin si njé nga parimet e réndésishme té pérpunimit té té dhénave
personale. Metodat e marrjes sé pélgimit dhe nésé pélgimi duhet marré ose jo, nése pérbén
element t& mjaftueshém pér té legjitimuar pérpunimin e ligjshém té té dhénave personale
ndryshojné rast pas rasti. Té gjitha kéto alternativa, béjné t¢ domosdoshém njé trajtim té
duhur té procedurave té marrjes sé pélgimit dhe vlefshmérisé sé tij.

Né rast se parashikime té gabuara béhen né akte ligjore dhe nénligjore né lidhje me
pérpunimin e té dhénave personale né lidhje me pélgimin, kjo do té sjellé pamundésiné e
zbatimit né praktik té tyre, mos harmonizim legjislacioni.

> Cilét jané autoritetet publike zbatues té nenit 31/1/a té ligjit nr.9887, daté 10.03.2008 i
ndryshuar?

Autoritet publik né kuptim té ligjit pér mbrojtjen e té dhénave personale jané té gjithé
institucionet e administratés géndrore e vendore si; Ministrité dhe organet e varésisé, entet
publike, njésité e pushtetit vendor,etj.

Lista e mésipérme nuk éshté shteruese dhe té gjithé kontrolluesit, autoritete publike qé
konstatojné qé né aktet gé prodhojné ka elementé té pérpunimit té té dhénave personale duhet té
respektojné kété dispozité ligjore.

» Cilat jané veprimet gé duhen ndérmarré nga kéto autoritete pér marrjen e
mendimit nga Komisioneri né kuadér té nenit 31/1/a té mbrojtjes sé té dhénave
personale?

Si fillesé vlerésoni nése projekt/akti do té keté pritshméri pérpunimin e té dhénave

personale apo ndér té tjera edhe pérpunimin e té dhénave personale.
Do té pérhapen té dhénat?

“Pérhapje” éshté komunikimi i informacionit pér té dhénat personale paléve té papércaktuara,

né cfarédo forme, edhe pérmes vénies né dispozicion ose konsultimit.

Do té transmetohen ato?

“Transmetim” éshté transferimi i té dhénave personale te marrésit”.

Do té transferohen ato diku jashté vendit?

“Transferim ndérkombétar” €shté dhénia e té dhénave personale marrésve né shtetet e huaja”.
Do té aksesohen ato? Ku dhe si?

Ky vlerésim ju ndihmon pér té kuptuar nése duhet ti drejtoheni Zyrés sé Komisionerit pér

mendim.

Té gjitha parashikimeve té hartuara nga ju né draft, si propozues té iniciativave ligjore,
Komisioneri i pérgjigjet né kohé me dakortési apo rekomandime pér shtesa e ndryshime té tjera
né pérputhje me fushén gé mbulon.

Komunikimi me Komisionerin, madje edhe pérpara hartimit té projekt/aktit t€ dérguar pér

mendim, ju jep mundésiné e njohjes me té tjera detyrime té réndésishme.

p.sh Ju duhet té depozitoni Njoftimin prané zyrés sé Komisionerit.

Gjendet njé formular gé duhet plotésuar né ményrén e zgjedhur nga ju/manualisht apo edhe

online.

Pér mé shumé klikoni né www.idp.al né rubrikén “Regjistrimi”

Shmangia sjell sanksione

Njoftimi lidhet edhe me projektaktet gé po hartoni, pasi nése pas miratimit té tij do té nisé njé
pérpunim i té dhénave atéheré ju edhe kété pérpunim té ri duhet ta adresoni prané Komisionerit

pavarésisht se keni njoftuar mé paré.

Ligji pér mbrojtjen e té dhénave personale kérkon caktimin e njé personi té stafit tuaj qé
Kryesisht né veprimtaring e punés sé tij t¢ merret me trajtimin e pérpunimit té té dhénave

personale.

E keni pérmbushur kété kérkesé?

Para ¢do ndérmarrje klikoni edhe fagen zyrtare té¢ Komisionerit www.idp.al

Gjithashtu, shkruani né adresén info.idp.al

